
[bookmark: _GoBack]«БізАлматы» бағдарламасы British Council Қазақстан

Британ кеңесі Алматы қаласының әкімдігімен (Қазақстан) бірлесіп әлеуметтік белсенділік пен әлеуметтік кәсіпкерліктің жаңа түрлерін ынталандыру және шешім қабылдау мүмкіндіктерін ашу бойынша инновациялық бағдарлама өткізеді.

«БізАлматы» бағдарламасы Еуро Комиссияның қолдауымен үш жылға жоспарланған. Жоба Британ Кеңесінің басшылығымен Алматы қаласының Әкімдігі, Алматы қаласының дамыту Орталығы (қала құрылысы жөніндегі арнайы агенттік) және Қазақстан-Британ техникалық университетімен бірлесіп әзірленді және іске асырылды.

«БізАлматы» жобасының мақсаты - Алматы қаласының болашағы туралы шешім қабылдауда қоғамның қатысуын арттыру және әлеуметтік белсенділік пен инновация мәдениетін дамыту. Жобаға қатысты іс-шаралардың көбі Алматыда жүзеге асырылады. Сонымен қатар Англияның негізгі қалаларындағы қоғамдық, әлеуметтік және шығармашылық салаларындағы көшбасшылармен идеялар мен білім алмасуға көп көңіл бөледі.

«БізАлматы» жобасы қала әкімдігіне интеграцияланған көлік, әл-ауқат және денсаулық сақтау саласына бағытталған саясатты әзірлеуге көмектеседі; «ақылды» қаланы дамыту; саябақтар мен қоғамдық орындар; мүгедектер мен инклюзияға қол жетімділік; әлеуметтік кәсіпкерлікке арналған стартаптар мен инкубаторлар; балалық шақ, ерте даму және ойындар, сондай-ақ еріктілік және азаматтық белсенділік.

Бүгінгі таңда қала өмірінің өзекті мәселелерін талқылау үшін Urban Forum жиналысының он іс-шарасына 1000 адам қатысты. Ұлыбританияға жасалған екі оқу турларының біріне қырық адам қатысты. 150-ден астам адам қауымдастық ұйымдастырушыларына, жергілікті өзін-өзі басқару және әлеуметтік кәсіпкерлерге арналған Ұлыбритания мен Алматыдан келген фасилитаторлар қатысқан арнайы тренингтерден өтті. Біз әлеуметтік белсенділік пен әлеуметтік кәсіпкерлік саласындағы стартаптарға 50 000 евро көлемінде инновациялық қаржыландыру ұсындық.

«БізАлматы» жобасының басты басымдықтарының бірі Ұлыбритания қалалары мен Алматы  арасында тәжірибе алмасу. Жоба барысында біз британдық ұйымдардың бірқатар өкілдерін біздің іс-шараларға қатысушы ретінде шақырдық. Олардың ішінде Лордтар палатасының мүшесі Баронесса Эмма Николсон, Transport for Greater Manchester ұйымының стратегиялық жоспарлау және зерттеу бөлімінің жетекшісі Никола Кейн және Baltic Creative директоры Эрик Руштон бар.

Біз қолдайтын стартаптардың аясы кең: кеңселердегі қоқысты бөліп жинаудан бастап қалалық дыбыстық зертханаға дейін,  жергілікті қауымдастықтың қала көлін қалпына келтіру жөніндегі өршіл жобасынан бастап, әр түрлі ұрпақтың басын қосатын,  қолөнер бұйымдарын сатумен қатар  әл-ауқат пен денсаулық сақтау қызметін ұсынатын «С любовью в каждой петельке» әлеуметтік жобасына дейін.

Үш жыл ішінде «БізАлматы» жобасының аясында Қазақстанның екі ірі қаласында - Нұр-Сұлтан мен Шымкентте екі конференция ұйымдастырылды. Конференцияда біз жергілікті белсенділермен тәжірибемізбен, жетістіктерімізбен бөлістік.
2020 жылдың қаңтарында Британ кеңесі «БізАлматы»  жобасының аясында Ұлыбританияға үшінші оқу турын ұйымдастырды. Алматы қаласы әкімінің орынбасары бастаған бір топ қатысушылар тәжірибе алмасу және инклюзивті экономикалық өсуді және жасыл экономиканың дамуын қамтамасыз ету үшін мемлекеттік пен жеке меншік секторының серіктестігі және әлеуметтік ынтымақтастық жайлы білу үшін Лондон, Бристоль, Манчестер және Салфорд қаласына барады.

2020 жылдың ақпан айында Алматыда жобаның жетістіктерін атап өту және қала жүзеге асыра алатын жаңа идеяларға серпін беру үшін «БізАлматы» фестивалін өткіземіз.

[bookmark: _gjdgxs]«БізАлматы» жобасы туралы қосымша ақпаратты веб-сайтта,  facebook,  instagram және  twitter  әлеуметтік желілерінде таба аласыз.

